
Viðtal við Jórunni Ragnarsdóttur 

Viðtalið var tekið þann 10. nóvember 2015, á kaffi Róma. 

 

Þegar við sátumst niður saman byrjuðum við að tala um arkítektúr almennt og talar Jórunn um 

að grundvöllur góðrar byggingar er góð sneiðing, grunnmynd og gott skipulag með háum 

rýmisgæðum. Arkítektúr er ekki venjulegt „job“, þetta er lífsstíll. Þegar ég talaði um hversu 

mikið væri að gera í skólanum, hikaði hún ekki við það að segja mér að svona myndi þetta 

vera allt mitt líf. Synir hennar spyrja móður sína stundum hvers vegna hún eigi ekki eitthvert 

áhugamál, en sjálf er hún búin að vera að hugsa um keramiknámskeið. 

  

JR-   „Habtík“ er það sem maður kemur við, það tengist beint höndunum, allt sem maður 

getur gert með höndunum, hugur og hönd er í beinu tengingu við hvort annað. Maður mótar 

eitthvað með höfðinu og höndunum, og er í beinu tengingu við það sem þú ert að gera. Það er 

það sem er svo skemmtilegt við að vinna með stein, að þú ert með svona „handmade“ þú ert 

með eitthvað sem einhver hefur gert fyrir þig og er „unice“ það er engin steinn eins. 

SS-   Að byggja múrsteins vegg að verkefni sem maður gæti haldið að taki langan tíma þar 

sem hverjum að einum stein er raðað upp af múrara. En einnig hafi maður heyrt að þetta taki 

furðu stuttann tíma, sérstaklega fyrir vanann múrara. 

JR-   Svo er einnig hægt að gera bogaveggi, steinninn einn getur það. Íranir eru snillingar í 

múrsteins hleðslu, þeir nota nákvæmlega sömu tækni og gera alveg eins og við gerum. 

Íslendingar eru alltaf svo fastir í einhverju einu, þeir steypa bara allt núna, það er allt steypt. 

Það er hægt að búa til tígulsteina úr lehm, þeir (Íranir) bæði múra úr því og setja utan á húsin. 

Þeir láta leirinn bara þorna í sólinni og hitanum, lehm er rosalega umhverfisvænt efni og til 

þess að stífa þá eru settar svona mottur úr basti inn í veggina. Þýskir arkítektar sem eru 



umhverfisvænir, taka stundum upp á því að nota lehm í smærri byggingar. Mér finnst að 

Íslendingar eigi eftir að finna einhverjar nýjar leiðir til þess að nýta efnin í landinu, þetta snýst 

ekki um það að gera eins og hinir, heldur vekur þetta mann til umhugsunar. Við erum að flytja 

inn alls konar drasl til þess að byggja okkur hús, þetta er í rauninni veiki punkturinn á Íslandi í 

dag. Við erum einhvern veginn alltaf að skoða tímarit, horfa til útlanda sjá hvernig hinir eru 

að gera. Við erum ekki að skapa eitthvað sem er íslenskt, sem er gert úr ískenskum efnum, við 

íslenskar aðstæður. 

SS-   Við fengum fyrirlestur um vind sem er utanaðkomandi áhrif sér í lagi hér á landi, og oft 

gleymt atriði við hönnun.  

JR-   Þetta snýst ekki um það að „kópera“ og taka einhverjar hugmyndir, heldur að skilja 

afhverju þetta er gert þarna svona, og hvernig við myndum gera þetta hér við okkar 

kringumstæður. „Lookið“ er eitthvað‘ sem við getum algjörlega gleymt, vegna þess að 

arkítektúr er svo miklu dýpra hugtak heldur en bara einhver yfirborð. Það er líka ástæðan fyrir 

því að við notum mikið tígulstein vegna þess að hann er bara framleiddur í næsta bæ. Það 

skiptir svo miklu máli að hafa stuttann fluttning byggingarefna, þess vegna notum við alltaf 

timbur sem er í næsta nágreni.Við reynum að kaupa allt frá Evrópu, vegna þess að afhverju 

ætti ég að vera með eitthvað svart granít frá Brasilíu. Við þurfum að hugsa lengra. Ef maður 

er virkilega meðvitaður um það sem maður er að gera þá hugsa maður með sér, allt í lagi þá 

finnum við eitthvað annað, en ekki samskonar stein frá Kína. Ég get bara reynt að gera það 

sem mér finnst vera gott fyrir umheiminn, þannig að ég taki sem minnsta orku frá 

umheiminum, og ef það væru margir sem myndu hugsa þannig að þá mundi þetta allt verða 

betra. Þetta er svona eitthvað alþjóðegt synnuleysi, sem er ekki að fara að hætta. Það er alltaf 

leiðinlegt veður hérna, það má ekkert gleyma því, veðrið hérna er áskorun í raun og veru, 

hvað getum við gert til þess að gera híbýlin góð til þess að fólki líði betur. Svo má ekki 

gleyma því að venjulegur steyptur veggur, einn fermeter af tilbúnum vegg kostar tvisvar 



sinnum minna heldur en sami flötur í gleri. Líftími veggjarins er 70 ár , svona gróft séð og 

líftími gluggans er 25 ár. Ég skil ekki afhverju er verið að byggja glerhýsi á Íslandi, ég bara 

skil það ekki“ þá byrja Íslendingar alltaf að monta sig að því hvað það er ódýrt rafmagnið 

o.sfr. En þetta snýst bara ekki um það, þetta snýst um vellíðan. Ekki væri ég til í að sitja inni í 

glerhýsi í brjáluðu veðri, þú ert alltaf smeykur. 

SS-   Við fáum svo litla birtu hér á landi, við erum svolítið að eltast við hana.  

JR-   Það er sparað svo mikið við byggingarlist, fjárfestar starta og skupuleggja „projectin“ 

fjárhagslega. En þeir hafa allt önnur áhugamál en við sem arkitektar, við viljum gera góðan 

arkitektúr en þeir hugsa bara tölur. Enda er það bara þannig að á öllum fundum komum við á 

hjólum og þeir á Porche! En samt þurfum við á þeim að halda, kúnstin við að byggja með 

fjárfestum, er að fjárfestir og arkitektinn þurfa að ná vel saman þannig að fjárfestin skilji 

markmið arkitektsins, af því að við arkítektar erum ekki þrælar eins eða neins, við veitum ekki 

þjónustu, sjáðu hvað ég er hörð, ég er ekki þjónustufyrirtæki, bara ekki! 

SS-   Í Danmörku er arkítektúr frekar ofarlega í þessum þríhyrningi, og í Sviss líka, þar er 

arkitektinn algjörlega númer eitt í verkefnum, hvernig er fyrirkomulagið í þýskalandi? 

JR-   Já þetta er líka þannig hjá okkur. En það er alltaf verið að reyna að taka þetta hlutverk af 

okkur. Maður þarf að hafa bein í nefinu, að standa sig og láta ekki kúga sig. Við erum í raun 

og veru sá aðili sem að stjórnar verkefninu, við erum í sambandi við marga verkfræðingar og 

við erum aðal manneskjan, við segjum; já við gerum þetta svona en ekki svona, við erum þau 

sem taka ákvarðanir. Við sem arkitektar berum ábyrgð á öllu, allt sem misfer er okkur að 

kenna. Það eru einhverjar „teóríur“ um það að arkítektúr sé að deyja út, að þú þurfir ekki 

arkítetkúr heldur bara project management. En ég trúi þvi ekki, ég er svo heppin, ég er orðin 

svo gömul, að svo lengi sem ég lifi þá gerist það ekki. En við höfum þetta í höndunum á 

okkur, það er nú bara þannig að við höfum þetta í okkur höndum. Það er svo auðvelt að fara í 



eitthvert fórnarlambahæutverk og segja æji þetta er orðið svo erfitt hjá okkur, auðvitað er 

þetta erfitt, en það er ástæða fyrir því að þetta er erfitt, þá veðum maður að vinna gegn því. 

Það sem skiptir einmitt miklu máli er að segja ekki bara; nei ég vil ekki þetta, heldur að þróa 

með sér þann hæfileika að koma með betri lausnir. Með nýja uppástungu hvernig er hægt að 

gera þannig að allir séu ánægðir. Maður þarf að vera mjúkur og harður í senn og vita hvenær 

maður hefur á röngu að standa þegar unnið er með kúnna. 

 


